Ерлігі ерен ерлерім
	Бұл қазақ деген мал баққан, ешкімге соқтықпай жай жатқан ел болатын. Егер-әки, қасақана соқтығар жау болса, ел шетінен тықсырып, қашан да бетін қайтарған. Ел басына күн туған сұрапыл соғыс шақтарында етігімен су кешкен ерен ерлеріміз көп. Қазаққа біткен тектілігіміз бен биік рухымыз, әрдайым өзімізді жігерлендіріп отырды. Тарихтан белгілі, біздің қанымызда батырлық, қайсарлық, бірлік пен береке, адалдық, Отанға деген үлкен махаббат бар. Осы құндылықтың арқасында қандай қиындық келсін, үнемі жеңіске жетіп отырдық.
	Менің ойыма Ұлы Отан соғысында ерлік көрсеткен бабаларымыз оралып отыр. Бүгінде мектеп қабырғасында жүріп, солардың мызғымас бірлігін, көрсеткен ерлігін, табандылығын жыр етеміз. Қиян-кескі ұрыста қайтпас ерлік көрсетіп, сын сағаттарда мүдірмеген әрекеттеріне сүйсінеміз. Батырлығын ескеріп, марапатталғандарына шын қуанамыз. Әйтпесе, ел шетінен бір уыс топырақ бұйырмай, майдан даласында талай боздақтардың денесі жатыр.
	Көркем әдебиеттерден сұрапыл соғыс жылдарының бүкпесіз шындығын оқи отырып, кейіпкерлермен бірге сол жылдарға саяхаттағандай әсер аламыз. Бірге ашынамыз, бірге қиналамыз, ерлікті де бірге көрсетеміз. М.Мәметова, Х.Доспанова, Ә.Молдағұлова, М.Ғабдуллин, Қ,Қайсенов, Б.Момышұлы, Т.Бигелдинов, Т.Тоқтаров, Р.Қошқарбаев т.б.аталарымыздың айнымас еңбектеріне сүйсініп, есімдерінің тарихқа алтын тізіммен жазылғанын мақтаныш етемін.
	Майданды жылдар тым алыс көрінгенімен, біз мәңгілік сол зұлматты жылдардың жаңғырығын санамыздан өшірмей, бүгінгі бейбіт күннің қадіріне жете білуіміз керек. Сын сәттерде қанын қиған қазақ жауынгерлерлінің ерліктерін әрдайым насихаттап, ерен ерлік көрсеткен есіл ерлерімізге мәңгілік мың тағзым жасау борышымыз. Себебі, бүгінгі жарқын болашақ сол соғыста қаза тапқан батырлардың арқасы екенін ұмытпауымыз керек.

